
 
1 ޖުލައި 2024 - މޯލްޑިވްސް ކަރެކްޝަނަލް ސަރވިސަސްގެ ބެލުމުގެ ދަށުން ކ.މާފުށީ ޖަލުގައި ބަންދުކޮށްފައި ހުރި މުހައްމަދު ޖަމީލް ކުއްލިއަކަށް ނިޔާވުމާއި ގުޅިގެން މި
ޖަމްއިިއްޔާއިން ކަންބޮޑުވުން ފާޅުކުރަމެވެ. އަދި މިދަތިި ދަނޑިވަޅުގައި މަރްހޫމްގެ އާއިލާއަށާއި ރަހުމަތްތެރިންނަަށް މި ޖަމްއިއްޔާގެ ފަރާތުން އިހުލާސްތެރިކަމާއި އެކު ތައުޒިޔާކިޔަމެވެ. 

ދައުލަތުގެ ބެލުމުގެ ދަށުގައިވާ ފަރާތެއް މިފަދަ ކުއްލިގޮތަކަށް ނިޔާވުމަކީ އެ ފަރާތްތަކުގެ އާއިލާތަކާއި އާންމު ރައްޔިތުންވެސް ނުހަނު ކަންބޮޑުވާކަމެކެވެ. ރާއްޖޭގެ ޖަލުތައް ހިންގުމުގެ
ހާމަކަންް އިތުރުކޮށް، ޖަވާބުދާރީވުން ކަށަވަރުކުރުމަށްޓަކައިް، މިފަދަ މަރުގެ މައްސަލަތައް ވީ އެންމެ އަވަސް ފުރުސަތެއްގައި ފުރިހަމައަށް ތަހުގީގު ކުރަންޖެެހެއެވެ. އަދި ރާއްޖޭގެެ
ޖަލުތަކުގައި ހުރި ނިޒާމީ ގޮތުން ފުރިހިމަ ނުވާ ކަންތައްތަކާއި އުނި ކަންތައްތައް ދެނެގަނެެ އެފަދަ މައްސަލަތައް ހައްލު ކުރުމަށް ދެމެހެއްޓެނެވި އިސްލާހީ ބަދަލުތައް ގެނެސް،
ދައުލަތުގެ ބެލުމުގެ ދަށުގައި ތިބޭ ފަރާތްތަކަށް, ވަކިން ހާއްސަކޮށް އެންމެ ނާޒުކު ހާލަތްތަކުގައި ތިބޭ ފަރާތްތަކަށް ލިބެންޖެހޭ ރައްކާތެރިކަމާއި އެފަރާތްތަކުގެ އަސާސީ ހައްގުތަކާއި

މިނިވަންކަން ހިމާޔަތްކުކުރުމަށާއި ކަށަވަރުކުރެވޭ ފަދަ ގޮތަކަށް އިސްލާހުތައް ގެނައުމަކީ ކޮންމެހެންވެސް މުހިންމު ކަމެކެވެ. 

ބަންދުގައި ބައިތިއްބާ ފަރާތްތަކާއި ޖަލުގައި ތިބި ފަރާތްތަކަށް އެއްވެސް ތަފާތުކުރުމެއް ނެތި ސިއްހީ ފަރުވާ ފޯރުކޮށްދިނުމަކީ އެފަރާތްތަކަށް ލިބެންޖެހޭ އަސާސީ ހައްގެއްކަން
ފާހަގަކުރަމެވެ. މުހައްމަދު ޖަމީލަކީ ނަފްސާނީ އެހީތެރިކަމާއި ފަރުވާ ބޭނުންވާ ފަރާތެއްކަން ދެނެގަނެވިފައިވާއިރު, އޭނާއަށް އެންމެ ބޮޑަށް ބޭނުންވާ ނަފްސާނީ ސިއްހީ ފަރުވާ
ދިނުމުގެ ބަދަލުގައި ޖަލުހައްޔަރުކުރެވި ބެހެއްޓިފައިވާކަމީ  މިޖަމިއްޔާއިން ކުށްވެރިކޮށް ކަންބޮޑުވުން ފާޅުކުރާކަމެކެވެ. ޖަލުގައި ތިބި ފަރާތްތަކަށް ފޯރުކޮށްދޭ ސިއްހީ ހިދުމަތާ ގުޅޭ
ގޮތުން 2023 ވަނަ އަހަރު ހިއުމަން ރައިޓްސް ކޮމިޝަނަށް ޖުމްލަ 231 ޝަކުވާ ހުށަހަޅާފައިވެއެވެ. އެގޮތުން ބޭނުންވާ ބޭސް ލިބުން ލަސްވުމާއި ފޮލޯއަޕް ލަސްވުމާއި ހާއްސަ

ޑޮކްޓަރުންގެ ފަރުވާ ހޯދުން ލަސްވުން ހިމެނެއެވެ. 

ވަކި މުއްދަތެއް ނޭންގޭގޮތަށް "ވާނުވާ" ބަންދުގައި މީހުން ބެހެއްޓުމަކީ ބައިނަލްއަގްވާމީ އިންސާނީ ހައްގުތަކާ ބެހޭ ގާނޫނުގެ މުހިންމު އުސޫލުތަކާއި ހިލާފު އަދި ބަންދުގައި ތިބޭ
ފަރާތްތަކުގެ އަސާސީ އިންސާނީ ހައްގުތަކުން މަހުރޫމްވެގެންދާ ކަމެކެވެ. އދ. ގެ ވާރކިންގް ގްރޫޕް އޮން އާބިޓްރަރީ ޑިޓެންޝަން އިން 29 ނޮވެމްބަރ 2021 - 9 ޑިސެމްބަރ
2021އަށް ދިވެހި ރާއްޖެއަށް ކުރި ޒިޔާރަތަށްފަހު  ރާއްޖޭގެ ޖަލުތަކުގެ ބެލުމުގެ ދަށުގައި ހުރި ފަރާތްތަކުގެ %30 މީހުންނަކީ ޝަރީއަތުގެ ކުރިން ބަންދުގައި ހުރި މީހުންކަން
ފާހަގަކޮށްފައިވެއެވެެ. އަދި ކަމާބެހޭ ފަރާތްތަކުން ޝަރީއަތުގެ ކުރިން ބަންދުގައި ހޭދަކުރާ އެވަރެޖް މުއްދަތަކީ ގާތްގަނޑަކަށް 1.5 އަހަރު ކަމަށް ރިޕޯޓްކޮށްފައިި ވީނަމަވެސް
ޝަރީއަތުގެ ކުރިން ބަންދުގައި 3-4 އަހަރާއި އެއަށްވުރެ ގިނަ ދުވަހު ތިބުމަކީ ވަރަށް އާންމު ކަމެއް ކަމަށްް  އދ. ގެ ވޯކިން ގްރޫޕުން ވަނީ ފާހަގަކޮށްފައެވެ. މިި ފަދަ އަމަލުތަކަކީ

އައިސީސީޕީއާރުގެ 9 ވަނަ މާއްދާއާއި މުޅިން ހިލާފު ކަންކަމެކެވެ. 

28 ޖޫން 2024ގައި މާފުށީ ޖަލުގައި މުހައްމަދު ޖަމީލް ނިޔާވިި މައްސަލައިގެ މިނިވަން ތަހުގީގެއް ހިންގުމަށް މޯލްޑިވްސް ހިއުމަން ރައިޓްސް ކޮމިޝަނަށް މި ޖަމްއިިއްޔާއިން
ގޮވާލަމެވެ. މި މައްސަލައިގައި ޖަލު ބަންދުގައި ތިބޭ ފަރާތްތަކަށް ލިބިފައިވާ ހައްގުތަކާއި މިނިވަންކަމަށް އަރައިގަނެވިފައވޭތޯބަލާ، ތަހުގީގުކޮށް އިހުމާލވެފައިވާނާމަ އެފަރާތްތައް
ޖަވާބުދާރީކުރުވުމަށް އަޅަންޖެހޭ  ފިޔަވަޅުތައް އެޅުމަށް ގޮވާލަމެވެ. އަދި މި މައްސަލަ ތަހުގީގުކުރުމުގައިި މަރުހޫމްގެ އާއިލާގެ  އެދުންތަކަށް އިހްތިރާމް ކުރުމަށް ކަމާބެހޭ ހުރިހާ

ފަރާތްތަކުން އިލްތިމާސް ކުރަމެވެ. 

މީގެ އިތުރުންވެސް ތިރީގައި ފާހަގަކުރެވިފައިވާ އިސްލހީ ބަދަލުތައް  އަވަހަށް ގެނައުމަށް ދައުލަތަށް މި ޖަމްއިއްޔާއިން ގޮވާލަމެވެ.

ޝަރީއަތުގެ ކުރިން ބަންދުކުރުމަކީ ހަމައެކަނި ހާއްސަ ފިޔަވަޅެއްގެ ގޮތުގައި ބޭނުންކުރާ  ކަމެއްކަން ކަށަވަރުކުރުމާއި އެކު, ބަންދުގެ ބަދަލުގައި އެޅިދާނޭ ފިޔަވަޅުތައް,
 ި މިސާލަކަށް ޝަރުޠު ހަމަވާ ގޮތަށް ދޫކުރުން,  ކަފާލާތުގެ ދަށުންދޫކުރުމާއި ރިޕޯޓްކުރުން ހިމެނޭ ގޮތަށް ބޭނުންކުރުން އިސްކުރުމަށް މިހާރު އަމަލުކުރަމުންދާ އުސޫލުތައްް

އިސްލާހުކުރުން.  
 ނަފްސާނީ ބަލިތަކާއި މަސްތުވާ ތަކެތީގެ ސަބަބުން ދިމާވާ ބަލިތައް ތަހައްމަލްކުރާ ފަރާތްތައް ޖަލުގައި ބަންދު ކުރުުން މަދުކުރުމަށާއި ސިއްހީ ހިދުމަަތްތައް ފޯރުކޮށްދިނުމުގައި

ހަމަހަމަކަން ގެއްލިދާނޭ ފަދަ ކަންކަން މަދުކުރުމަށް ސިއްހީ ނިޒާމަށް އިތުރަށް އިންވެސްޓް ކުރުން.  
ޖަލުގައި ތިބޭ ފަރާތްތަކާއި މެދު އަމަލުކުރާ ގޮތް މޮނިޓަރ ކުރުމަށް އޮވަރސައިޓް މެކޭނިޒަމްތައް ހަރުދަނާކޮށް, މިހާރުން މިހާރަށް ރަނގަޅުކުރަންޖެހޭ ކަންކަން ދެނެގަނެ

އެއިސްލާހުތައް ގެނެއުމަށް މަސައްކަތްކުރުން.  
ޖަލުތަކާއި ބެހޭ ނިޒާމު އިސްލާހުކުރުމަށް ކުރާ މަސައްކަތުގައި, ހިންގުމުގެ ނިޒާމު ހަރުދަނާކުރުމުގެ އިތުރުން ކަމާބެހޭ ހުރިހާ އިދާރާތަކެއްގައި ރިހެބިލިޓޭޝަން އަދި

ރީއިންޓެގްރޭޝަންގެ ހިދުމަތްތައް ކްލައިންޓުންނަށް ލިބޭނެ ގޮތް ކަށަވަރުކުރުން.   
ތަހުގީގުގެ މަރުހަލާ އަވަސްކޮށް، އިންސްޕެކްޓަރ އޮފް ކަރެކްޝަނަލް ސަރވިސަސްގެ ފަރާތުން ހޯދާ ހޯދުންތައް އާންމުކުރުން. 

---ނިމުނީ--- 

ނޫސް ބަޔާން: މުހައްމަދު ޖަމީލްގެ މަރުގެ ތަހުގީގު އަވަސްކޮށް, 'ވާނުވާ' ބަންދުގައި މީހުން ޖަލުތަކުގައި ބެހެއްޓުމުގެ އުސޫލު ނިމުމަކަށް ގެނެއުމަށް
ޓްރާންސްޕޭރެންސީ މޯލްޑިވްސް އިން ކަމާބެހޭ އިދާރާތަކަށް ގޮވާލަން 

